
Мэта: стварыць умовы для фарміравання вобразу літары й; для правільнага напісання літары й і слоў з ёй; садзейнічаць развіццю зрокавай памяці; садзейнічаць выхаванню акуратнасці ў рабоце.
Абсталяванне: пропісі; ручкі; карцінка з выявай каравая; надпіс карава…; літары для вучняў; карткі са словамі край, гай, рой, бывай, хутчэй; разразная літара й; словы чайка, зайка, майка, гайка, шыйка; карткі са словамі ша…ба, геро…, трамва…, со…ка.
Ход урока
І. Арганізацыйны момант

Станем усе ў круг перад дошкай. Пакажыце, калі ласка, з якім настроем вы гатовы працаваць на ўроку. Калі вы гатовы да работы, пакажыце мне раскрытую далоньку “сонейка”, а калі хвалюецеся ці няўпэўнены ў сабе – сціснутыя ў кулачок пальчыкі “хмаркі”. Цяпер падзяліцеся сваім “сонейкам” з суседам, працягніце яму руку. Гэта будзе азначаць: “не хвалюйся, я табе дапамагу”.
ІІ. Новая тэма
Паслухайце загадку.
У дзень вясёлых імянінаў
Выпякаюць хлеб адзіны

І пяюць усе: “Выбірай, выбірай,

Каго любіш …!” (Каравай) (На дошку вывешваецца карцінка каравая і подпіс КАРАВА)

- Ці правільна я падпісала малюнак? (Не) Чаму? (Не хапае літары й)
- Скажыце, калі ласка, колькі ў слове літар? (7)
- Назавіце гэтыя літары

- Якую з гэтых літар мы вывучылі сёння на ўроку чытання? (й)
- Які гук яна абазначае? ( [й] – зычны, заўсёды мяккі)
- На парце сярод іншых літар знайдзіце гэтую літару і пакажыце мне. (Дзеці паказваюць, настаўнік вешае літару на дошку каля слова карава…й)
Чытанне слоў
На партах ляжаць картачкі. На іх я напісала словы з літарай й. Зараз мы гэтыя словы прачытаем (край, гай, рой, бывай, хутчэй). (Вучні чытаюць, называюць у словах літары)
Пісьмо літары й 
Праводзіцца графічны аналіз літары (Літара й разразаецца і паказваецца вучням па элементах, а потым гэтыя элементы злучаюцца).
· У якіх літарах можна ўбачыць гэтыя элементы? (ш, у, і, а)
Фізкультхвілінка для пальчыкаў

Пісьмо настаўнікам на дошцы і тлумачэнне
Я сваю пропісь адкрываю

І як трэба пакладу

Я, сябры мае, усё знаю:

Ручку правільна трымаю,

Сяду прама, не згінаюся,

За работу прынімаюся.
Пісьмо вучнямі ў пропісях, с. 18 (у другім радку падкрэсліць самую прыгожую літару)
Чытаем хорам словы, с. 18, спісваем, падкрэсліваем самае прыгожа напісанае.

Гульня “Пазнай гук”
Калі чуем гук [й] у словах хлопаем, калі не – топаем.

Чайка, імя, машына, зайка, майка, аўтобус, гайка, школа, шыйка (На дошцы вывешваюцца словы чайка, зайка, майка, гайка, шыйка. Потым запісваем іх у пропісі , с. 20)
Фізкультхвілінка для вачэй

Работа ў парах “Літара згубілася”

У словах ша…ба, геро…, трамва…, со…ка трэба ўставіць і дапісаць літару й

Дыферынцыраванае заданне
ІІІ. Падвядзенне вынікаў

· Якую літару навучыліся пісаць? Пакажыце мне яе.

· Які гук яна абазначае?

· Што вы ведаеце пра гэты гук?
ІV. Рэфлексія

Калі ўрок спадабаўся пакажыце “сонейкі”, калі не – “хмаркі”.
